Cumiin da vaschins Zernez

Protocol

Sezziida da la radunanza da vaschins da marcurdi, ils 26 november 2025, a las 20:00,
in sala pravenda catolica a Zernez.

Preschaints: S-chiisats:
21 persunas cun dret da vuschar Selma Mahlknecht, Kurt Gritsch

e giast: Antonetta Gallaz-Stupan

Tractandas:

1.

2.
3.
a

Saliid e bivgnaint

Tscherna dad iin fin duos scrutinadurs

Protocol da la radunanza dals 2 october 2024

Approvaziun dal quint cumiinal dals vaschins da Zernez per I'on 2024

- Rendaquint 2024

- Rapport da revisiun 2024

Dumondas da vaschins svizzers pel vaschinadi da Zernez

- Dumonda da la famiglia Adom e Mira Moser-Manatschal cun lur duos figlias Sina e Sara chi
sun vaschins da Nesslau i’l chantun San Galla, per dvantar vaschins da Zernez.

- Dumonda da duonna Antonetta Gallaz-Stupan chi’d es vaschina dal cumiin Ormont-Dessous
i’l chantun Vad, per dvantar vaschina da Zernez.

Dret da fabrichar suot terra per ingrondir il Muzeum Susch

Il Muzeum da Susch ha pudii cumprar eir la “Chasa da Scoula veglia” a Susch, il stabel istoric
stilla costa da San Jon vidvart la Punt Baselgia. La dess gnir ingrondi il spazi d’exposiziun dal
Muzeum. Una colliaziun suotterrana e localitats suotterranas tendschessan in vicinanza da la
pitschna tuor dal transfuormatur, sper la senda chi maina sii vers “Plattas”, eir lin pitschen toc
suot terrain da vaschins. Per quai es entrada ina dumonda da dret da fabrica.

Dumonda da dret da fabrichar plii daspera da Schimun Grass

Schimun Grass fa la dumonda da schlargiar il dret da fabrichar plii daspera pro sia chasa siin Viel.
El ha fin qua da duos varts il dret da fabrichar pli daspera (sura e vers la s-chala chi maina siin
baselgia), uossa less el far tin mir da sustegn sper la via da Viel, dimena vers Susch.

Dumonda da dret da fabrica da I'impraisa Sosa Gera SA
Per eriger {ina paraid da protecziun cunter canera vers I'En siin territori dal cumiin da vaschins

cha I'impraisa ha a fit.

Orientaziuns e varia

[l president da vaschins, Hermann Thom, driva la radunanza da vaschins a las 20:00.

1. Saliid e bivgnaint
Hermann Thom saliida a tuot ils preschaints ed eir a duonna Antonetta Gallaz-Stupan chi’d es
hoz preschainta co giast. El constata cha la bannida es ida oura a temp (til e cha la radunanza es
uscheé abla da trar decisiuns. Hermann Thom orientescha cha la glista da tractandas es gniida
mudada. | sun entradas amo duos dumondas davo cha I'invid d’eira fingia tramiss. Hermann
Thom dumonda a la radunanza scha quai es in uorden cha quellas duos dumondas sun uossa eir
tractandas per la radunanza dad hoz. La nouva glista da tractandas vegn fatta buna
unanimamaing.

2. Tscherna dad iin fin duos scrutinadurs
Hermann Thom fa la proposta per duonna Christa Pinggera e per duonna Monika Toutsch. Ellas
vegnan tscherniidas unanimamaing co scrutinaduras.

3. Protocol da la radunanza dals 2 october 2024
Il protocol da la radunanza dals 2 october 2024 es stat publicha illa pagina d’internet dal cumiin
da Zernez, siin Crossiety ed eir siilla tabla digitala dal cumiin. Tuots sun perinclets cha’l protocol
nu vegn pli prelet. El vegn fat bun da la radunanza, unanimamaing.

4. Approvaziun dal quint cumiinal dals vaschins da Zernez per I'on 2024
Rendaquint 2024
Hermann Thom declera cuort il bilantsch ed il rendaquint 2024.
Il guadogn s’amunta 2024 siin CHF 98.00, quai es il resultat da la vendita da cudeschs dals 16s
rurals i’l cumiin da Zernez. Il rest dals cuosts annuals vegnan egualisats minch’on dal cumiin

politic.

Rapport da revisiun 2024
Rico Zala, rapreschantant da la cumischiun sindicatoria, declera eir cuort cha’ls cuosts dal cumiin

da vaschins vegnan surtuts dal cumiin politic. El prelegia il rapport da revisiun. La cumischiun
sindicatoria declera cha’l quint es mana in bun uorden ed eir la documentaziun es manada in
mod net. La cumischiun sindicatoria fa la proposta da far bun il rendaquint.

Hermann Thom manzuna cha’l cumiin politic nu surpiglia be ils cuosts dimpersé eir las entradas
dal cumiin da vaschins. L'unica excepziun sun las entradas dals cudeschs culs noms rurals.

[l rendaquint 2024 ed il rapport da la revisiun 2024 vegnan fats bun da la radunanza
unanimamaing.

5. Dumondas da vaschins svizzers pel vaschinadi da Zernez
Id es entrada la dumonda da la famiglia Adom e Mira Moser-Manatschal cun lur duos figlias Sina
e Sara, chi sun vaschins da Nesslau i'l chantun San Galla, per dvantar vaschins da Zernez.
Implii es entrada la dumonda da duonna Antonetta Gallaz-Stupan, ella es vaschina dal cumiin
Ormont-Dessous aint il chantun Vad, eir ella voul dvantar vaschina da Zernez. '

Hermann Thom declera cuort la differenza tanter la procedura pro aderents da I'ester e pro

aderents cun naziunalita svizra. Sch’inchiin es Svizzer, ma d’{in oter chantun, sto la radunanza da
vaschins decider schi voulan tour sii ils nouvs vaschins, il rest dal proceder surpiglia il chantun.
Scha’ls aderents sun fingia Grischunais, decida la radunanza dal cumiin da vaschins schi tils
voulan tour sti co nouvs vaschins, il chantun nun ha lura plii dad agir.

La dumonda da la famiglia Moser e da duonna Antonetta Gallaz-Stupan vegn acconsentida
unanimamaing.

6. Dret da fabrichar suot terra per ingrondir il Muzeum Susch
Il Muzeum da Susch ha pudii cumprar eir la “Chasa da Scoula veglia” a Susch, il stabel istoric
siilla costa da San Jon vidvart la Punt Baselgia. La dess gnir ingrondi il spazi d’exposiziun dal
Muzeum. Una colliaziun suotterrana e localitats suotterranas tendschessan in vicinanza da la
pitschna tuor dal transfuormatur, sper la senda chi maina sii vers “Plattas”, eir tin pitschen toc
suot terrain da vaschins. Per quai es entrada ina dumonda da dret da fabrica.

Hermann Thom preschainta tin plan dal fabricat previs. El til declera detagliadamaing. Sa ch’lina
part dal nouv fabricat gniss fat suot il terrain dal cumiin da vaschins, ha da gnir dat
I’acconsentimaint pel contrat da dret da fabrica.

La suprastanza es da I'avis chi'd es da far iin contrat da dret da fabrica cun {in import simbolic
pel fit, per muossar sustegn.

Fritz Felix voul savair chi chi sara in avegnir il possessur dal dret da fabrica. Hermann Thom
declera cha quai sara la fundaziun. Fritz Felix voul impli savair siin che plan cha quist fabricat
gnara ad esser. Hermann Thom declera cha quist local sara cumplettamaing suotterran,
I'uschedit 1. plan suotterran. El conferma eir cha la chasa da scoula veglia es suot protecziun da

monumaints.

La suprastanza fa la proposta da conceder il dret da fabrica cun {n fit simbolic per quist dret.
La radunanza decida in quist sen, unanimamaing.

7. Dumonda da dret da fabrichar plii daspera da Schimun Grass
Schimun Grass fa la dumonda da schlargiar il dret da fabrichar pli daspera pro sia chasa stin Viel.
El ha fin qua da duos varts il dret da fabrichar plii daspera (sura e vers la s-chala chi maina stin
baselgia), uossa less el far in miir da sustegn sper la via da Viel, dimena vers Susch.

Hermann Thom muossa tin plan dal 16 e declera I'intent da Schimun Grass.
Schimun Grass piglia cuort il pled e declera ch’el vess gust sch’el tschiiffess la pussibilita da far il

fabricat.

La radunanza decida unanimamaing da dar il dret da fabrica a Schimun Grass.

8. Dumonda da dret da fabrica da I'impraisa Sosa Gera SA
Id es entrada la dumonda da la Sosa Gera SA per eriger Gina paraid da protecziun cunter canera
vers I'En, siin territori dal cumiin da vaschins. Quel terrain es tut a fit da I'impraisa manzunada.
Hermann Thom muossa eir qua tn plan. Stin quel as vezza ingid cha I'impraisa a I'intent da

fabrichar la paraid da protecziun cunter canera.

La suprastanza dal cumiin da vaschins es da I'avis cha damain canera in cumiin es garanti positiv
e sustegna quist fabricat. | sara in mincha cas da far tina cunvegna cun tin oblig da fabrichar
inavo, sch’iin di nu vessa plii da dar la chava da la Sosa Gera SA a Zernez.

Rico Zala vess gugent da savair las dimensiuns dal miir. Hermann Thom declera cha la Sosa Gera
SA nun haja dat aint I'otezza, ma cha quella sara circa usche ota sco il stabel daspera.

Schimun Grass dumonda our da che material chi gnara fabricha. [l material nun es cuntschaint.
Fritz Felix manzuna cha’l cumiin da vaschins ha be da dar il dret da fabrichar. La dumonda da
fabrica giara davo al cumin politic. Domenic Toutsch declera chi’s tratta insomma d’iin BAB e
cha la dumonda gnara trattada in quel sen. El sa da dir cha la paraid gnara var 4.5 meters ota.

La radunanza decida unanimamaing da dar il dret da fabrica a la Sosa Gera SA.

9. Orientaziuns e varia
Hermann Thom orientescha la radunanza che chi’d es tuot capita I'on passa:
- BAB per (ina senda tanter Buffalora e la priima plazza dal Parc Naziunal
- lingias da forz’eletrica da Chant Sura siil Hospiz, per part sl terrain dal cumiin da vaschins
- Tunnel Munt la Schera, pliis adattamaints
- Laj da stagna d’Ova Spin, prolungaziun per la fabrica da la pitta per la pendiculara
- sar Kurt Gritsch e duonna Selma Mahlknecht sun dvantats Svizzers
- schlargiamaint da la via dal Pass dal Fuorn, in duos I6s

Hermann Thom surda il pled a la radunanza.

Fritz Felix voul revgnir siil protocol dals 2. october 2024. El voul saviar detagls da las
prolungaziuns manzunadas in quel protocol. I's tratta d'lin dret da prolungaziun unic.
Hermann declera cha quellas prolungaziuns nu sun amo fattas. Il cumiin da vaschins ha
preschanta in contrat da model al cumiin politic. Tenor quist model flissan eir quists drets da
fabrica stats dad adattar. La pendenza es pel mumaint pro’l cumiin politic.

Il cumiin da vaschins ed il cumiin politic prouvan dad armonisar tuot ils contrats pussibels. Las
prolungaziuns manzunadas aint il protocol dals 2 october 2024 saran las ultimas. Dad evitar la
prolungaziun nu sara pussibel, quai es tuot fixa aint ils contrats existents.

Fritz Felix fa surasen chi fess sen da dozar eir ils fits dals drets da fabrica. Hermann constatescha
cha quai saja in elavuraziun. Fritz Felix es dal maniamaint cha’l fit stess esser in relaziun culs
nouvs fits da las chamonnas.

Las scadenza dals drets da fabrica nu sun amo regladas.

Domenic Toutsch piglia il pled e declera cha’l cumiin politic haja il b6t da chattar per tuot ils
contrats lina giistia chi vaglia per tuots. Las trattativas nu sun amo finidas.

Fritz Felix s’interessa chi chi fa adéver da la Chamonna siilla Fuorcla Sarsura. Esa previs da far iin
dret da fabrica? Tocca la chamonna al cumiin da vaschins? Scha schi, perche nun es quella
chamonna scritta oura per tour a fit? Hermann Thom sa da dir chi detta quatter chamonnas cun
dret da fabrica siil terrain da I'anteriur cumiin da Susch. Per la chamonna siilla Fuorcla Sarsura

nu daja {in contrat da dret da fabrica, il terrain tocca pero al cumiin da vaschins. I nun es
cuntschaint scha la chamonna vegn dovrada e scha schi da chi. Scha la chamonna tocca al
cumiin da vaschins, po il cumiin politic dar a fit o eir eliminar quella.

Hermann Thom ingrazcha a tuots e serra la radunanza las 21:10.

Zernez, 26 november 2025

Martina Rest, actuara

Hermann Thom, president

